
ᖃᐅᔨᓴᐃᓂᕗᑦ ᑲᓇᖕᓇᖓᓂᑦ ᐃᒪᕐᒥᑦ ᕿᑭᖅᑕᕐᒥᑦ ᐱᓕᕆᐊᖑᒋᐊᓚᐅᖅᑐᖅ 1996-ᒥᑦ ᐅᐸᓗᐊᑉᓗᒋᑦ
ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥᑦ ᒥᑏᑦ ᐅᖓᑎᓗᐊᖓᓄᑦ ᒪᖃᐃᑕᐅᖃᑦᑕᕐᓂᖏᑦ ᐅᑭᐅᖅᓯᐅᕐᕕᒋᕙᒃᑕᖏᓐᓂᑦ
ᐱᖓᖕᓇᖓᓂᑦ ᐊᑯᑭᑦᑐᕐᒥᑦ. ᑕᐃᒪᙵᓂᑦ, ᐊᒥᓱᑦ ᓄᑖᑦ ᐱᔾᔪᑕᐅᔪᑦ ᓴᖅᑭᓯᒪᓕᖅᑐᑦ ᐊᒻᒪᓗ ᐊᑯᓂᐅᔪᒥᑦ
ᖃᕆᑕᐅᔭᒃᑯᑦ ᑐᖅᑯᖅᓯᒪᔭᕗᑦ ᐊᖏᒡᓕᒋᐊᖅᓯᑎᑦᑎᓯᒪᔪᑦ ᖃᐅᔨᓴᐃᓂᕆᔭᑉᑎᖕᓂᑦ ᑭᐅᔾᔪᑎᒋᓂᐊᕐᓗᒋᑦ
ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥᑦ ᓄᓇᓕᖕᓂᑦ ᐊᒻᒪᓗ ᐊᕙᑎᓕᕆᓂᕐᒥᒃ ᖃᐅᔨᓴᐃᓂᕐᒧᑦ ᐱᓕᕆᐊᖑᔪᓄᑦ. ᐊᒥᓱᑦ
ᓴᖅᑭᑉᐸᓪᓕᐊᔪᑦ ᐱᔾᔪᑕᐅᔪᑦ ᒫᓐᓇᐅᔪᖅ ᖃᐅᔨᓴᖅᑕᐅᔪᓂᑦ ᐃᓚᐅᔪᑦ ᐱᔾᔪᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ
ᐊᒻᒪᓗ ᐱᕝᕕᐅᖃᑦᑕᖅᑐᓂᒃ ᐱᕙᓪᓕᐊᓂᐅᔪᑦ ᐅᑭᐅᖅᑕᖅᑐᒥᑦ ᐃᒪᕐᒥᐅᑕᓄᑦ ᑎᖕᒥᐊᓄᑦ. ᐊᖏᒡᓕᕙᓪᓕᐊᔪᖅ,
ᖃᐅᔨᔭᕗᑦ ᐱᔾᔪᑎᖃᖅᑐᑦ ᑎᖕᒥᐊᑦ ᐊᐅᓚᓐᓂᖏᓐᓂᒃ ᐊᒻᒪᓗ ᐃᓂᒋᖃᑦᑕᖅᑕᖏᑦ ᐃᑲᔪᐃᓂᖃᖅᑐᑦ ᐸᕐᓇᐃᓂᕐᒧᑦ
ᐃᒪᕐᒥᐅᑕᓂᒃ ᒥᐊᓂᖅᓯᕝᕕᐅᔪᒪᔪᓄᑦ ᐅᐊᖕᓇᖓᓂᑦ ᑕᓯᐅᔭᕐᔪᐊᑉ.

ᖃᐅᔨᓴᐃᓂᕆᔭᑉᑎᖕᓄᑦ ᐱᔾᔪᑕᐅᔪᓂᑦ ᐃᓚᐅᔪᑦ: 
ᕿᒥᕐᕈᓗᒋᑦ ᖃᓄᐃᖓᓕᖅᑎᑦᑎᓂᐅᔪᑦ ᐊᔾᔨᒌᙱᑦᑐᑦ ᓯᓚᐅᑉ ᖃᓄᐃᓐᓂᖏᓐᓂᑦ ᐊᒻᒪᓗ ᐊᓯᐊᙳᖅᐸᓪᓕᐊᔪᑦ
ᑕᕆᐅᑉ-ᓯᑯᖓᓂᑦ ᐱᔪᓂᒃ ᒥᑏᑦ ᒪᓐᓂᓕᐅᕈᖕᓇᕐᓂᖏᓐᓄᑦ ᐊᒻᒪᓗ ᖃᑉᓯᐅᓂᖏᓐᓄᑦ ᖃᓄᐃᓄᓕᐅᕐᓂᐅᔪᑦ. 

1.

ᕿᒥᕐᕈᓗᒋᑦ ᐊᒻᒪᓗ ᓇᓚᐅᑦᑖᕐᓗᒋᑦ ᖃᓄᐃᓕᐅᖃᑎᒌᖕᓂᐅᔪᑦ ᓇᓄᕐᓄᑦ ᐊᒻᒪᓗ ᒥᑎᕐᓄᑦ ᓯᑯ ᓄᖑᑉᐸᓪᓕᐊᑎᓪᓗᒍ
ᐱᔾᔪᑕᐅᓂᖓ ᓇᓄᐃᑦ ᐅᑉᓗᖏᓐᓂᒃ ᒥᑏᑦ ᐱᖃᑦᑕᕐᓂᖏᓐᓄᑦ. 

2.

ᖃᐅᔨᓗᒋᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᐃᓂᖏᑦ ᖃᐅᔨᓂᐊᕐᓗᒋᑦ ᐱᔾᔪᑕᐅᔪᖕᓇᖅᑐᑦ ᐅᐊᖕᓇᖓᓂᑦ
ᐱᓕᕆᕝᕕᒡᔪᐊᓕᐅᕐᓂᐅᔪᑦ, ᐱᓗᐊᖅᑐᒥᑦ ᐅᑭᐅᓗᒃᑖᖅ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑦᑎᖃᑦᑕᕐᓂᐅᔪᑦ. 

3.

ᑐᑭᓯᐊᓗᒋᑦ ᑎᒥᐅᑉ ᖃᓄᐃᓕᐅᕐᓂᖏᑦ ᐊᒃᑐᐊᓂᖃᖅᑐᑦ ᓯᓚᐅᑉ ᐊᓯᔾᔨᖃᑦᑕᕐᓂᖓᓄᑦ, ᐱᐊᓛᓕᐅᕆᓂᕐᓄᑦ,
ᐊᒻᒪᓗ ᐊᒃᓇᒃᓯᒪᔪᖕᓇᕐᓂᖏᑦ ᐅᑭᐅᖅᑕᖅᑐᒥᑦ ᐱᐊᓛᓕᐅᕆᓂᖏᑦ ᑎᑭᑦᑕᖅᑐᑦ ᑎᖕᒥᐊᓄᑦ. 

4.

ᓇᒧᙵᐅᓂᖏᑦ ᑎᖕᒥᐊᑦ ᖃᐅᔨᓴᕐᓗᒋᑦ ᐊᑐᕐᓗᓂ ᔩᐲᐊᔅᓂᒃ ᐊᒥᓱᙳᕆᐊᕐᓂᐊᕐᓗᒋᑦ ᓯᒡᔭᒦᖃᑦᑕᕐᓂᖏᑦ ᐊᒻᒪᓗ
ᑕᕆᐅᕐᒥᐅᑕᐃᑦ ᑎᖕᒥᐊᑦ ᓄᓇᒥᑦ ᐃᓂᒦᖃᑦᑕᕐᓂᖏᑦ. ᖃᐅᔨᔭᐅᔪᑦ ᐃᑲᔪᐃᓂᖃᕐᓂᐊᖅᑐᑦ
ᖃᓄᐃᖓᓂᐊᕐᓂᖓᓄᑦ ᐃᒪᕐᒥᐅᑕᓂᒃ ᒥᐊᓂᖅᓯᓂᖃᕐᕕᐅᔪᒪᔪᑦ ᒪᓐᓇᐅᔪᖅ ᑐᒃᓯᕋᐅᑕᐅᔪᑦ ᐅᐊᖕᓇᖓᓂᑦ
ᑕᓯᐅᔭᕐᔪᐊᕐᒧᑦ.

5.

ᐱᓕᕆᐊᕐᒥᑦ  ᐱᔾᔪᑎᓕᒃ



ᒥᐊᓂᖅᓯᓂᐅᔪᖅ ᐃᒪᕐᒥᐅᑕᓂᒃ ᑲᓇᑕᒥᑦ ᓯᕗᓪᓕᖅᐸᐅᑎᔭᐅᔪᒪᔪᖅ. ᐅᑭᐅᖅᑕᖅᑐᒥᑦ, ᒐᕙᒪᒃᑯᓐᓂᑦ
ᐊᕕᒃᑐᖅᓯᒪᔪᑦ ᐊᒻᒪᓗ ᓄᓇᓖᑦ ᐱᓕᕆᖃᑎᒌᒃᑐᑦ ᖃᐅᔨᓂᐊᕐᓗᒋᑦ ᐅᓂᔪᑦ ᒥᐊᓂᕆᔭᐅᔭᕆᐊᖃᖅᑐᑦ.
ᐊᑐᖅᑕᐅᓂᖓ ᐃᓂᖃᕐᓂᖓ ᑕᕆᐅᑉ ᓂᕐᔪᑎᓄᑦ ᐃᓚᒋᔭᐅᔪᖅ ᐃᓱᒪᒋᔭᐅᑉᓗᓂ ᐃᒪᕐᒥᐅᑕᓂᒃ
ᒥᐊᓂᖅᓯᓂᖃᕐᕕᓕᐅᕐᓂᐊᕐᓗᓂ.

ᐱᓕᕆᔨᕗᑦ ᐃᑲᔪᐃᓂᖃᖅᑐᑦ ᑕᕆᐅᕐᒥᐅᑕᓂᒃ ᑎᖕᒥᐊᓂᒃ ᐃᓂᐅᔪᒥᒃ ᖃᐅᔨᓴᐃᓂᕐᒧᑦ ᐊᑑᑎᖃᕐᓂᐊᖅᖢᓂ
ᖃᓄᐃᖓᓂᐊᕐᓂᖓᓄᑦ ‘ᓴᓪᓕᕐᒥᑦ ᐃᓂᐅᔪᖅ ᐱᔭᐅᔪᒪᓂᖓ’-ᓂᕐᒥᒃ. ᐃᓂᐅᔪᖅ ᐊᕙᓗᓯᒪᔪᖅ ᖃᓂᑦᑐᓂᑦ
ᐃᒪᕐᓂᑦ ᓴᓪᓕᐅᑉ ᖃᓂᑕᖓᓂᑦ ᐊᒻᒪᓗ ᐊᒃᐸᑑᕐᔪᐊᕐᒥᑦ ᑭᕙᓪᓕᕐᒥᑦ ᓄᓇᕗᒻᒥᑦ. ᐃᓂᐅᔪᖅ 93000 ᑭᓛᒥᑕ2-
ᖑᔪᖅ ᑕᓯᐅᔭᕐᔪᐊᕐᒥᑦ ᐊᒥᓱᑲᓪᓚᐅᔪᓄᑦ ᑕᕆᐅᕐᒥᐅᑕᓂᒃ ᐆᒪᓂᖃᖃᑎᒌᒃᑐᖃᖅᖢᓂ, ᐊᒻᒪᓗ 1.6%-ᓗᐊᖑᔪᖅ
ᑲᓇᑕᐅᑉ ᑕᕆᐅᖓᓂᑦ.

ᓴᓪᓕᖅ ᐊᖏᓛᖑᔪᖅ ᕿᑭᖅᑕᖅ ᑕᓯᐅᔭᕐᔪᐊᕐᒥᑦ, ᖃᓂᑕᖓᓂᑦ ᐊᐅᓚᓃᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ Foxe Basin
ᐃᒪᖏᓐᓂᑦ; ᑕᐃᒪᓐᓇᒧᑦ ᑕᕆᐅᕐᒥᐅᑕᐃᑦ ᐱᐊᓛᓕᐅᕐᕕᒋᑦᑎᐊᖅᖢᓂᐅᒃ. ᐃᓂᐅᔪᖅ ᐱᒻᒪᕆᐅᔪᖅ
ᐃᒪᕐᒥᐅᑕᓄᑦ ᐆᒪᔪᓄᑦ ᐃᓚᐅᑉᓗᑎᒃ ᑑᒑᓖᑦ, ᕿᓇᓗᒐᐃᑦ, ᐊᒻᒪᓗ ᐊᕐᕖᑦ. ᐊᐃᕖᑦ ᖃᑭᖅᓯᒪᕝᕕᖏᓐᓂᒃ
ᐱᑕᖃᐅᖅᖢᓂᓗ, ᓇᓄᐃᑦ ᓯᑎᖏᓐᓂᑦ, ᐊᒻᒪᓗ ᓂᕆᕝᕕᐅᖃᑦᑕᖅᑐᓂᑦ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ. ᑖᒻᓇ
ᓄᑖᖅ ᒥᐊᓂᖅᓯᓂᖃᕐᕕᙳᖅᑎᑕᐅᔪᒪᔪᖅ ᐊᕙᓗᓯᒪᔪᖅ ᒪᕐᕉᖕᓂᒃ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᑎᑭᖃᑦᑕᖅᑐᑦ ᑎᖕᒥᐊᖃᕐᕕᖏᓐᓂᑦ: ᕼᐃᐅᕆ ᒋᐱᓐᔅ (ᐃᒃᑲᑦᑐᐊᖅ)
ᑎᑭᑦᑕᖅᑐᑦ ᑎᖕᒥᐊᖃᕐᕕᒃ, ᐊᒻᒪᓗ ᑲᓇᖕᓇᖓᓂᑦ ᐃᒪᖅ (ᖃᖅᓴᐅᖅᑑᖅ) ᑎᑭᑦᑕᖅᑐᑦ ᑎᖕᒥᐊᖃᕐᕕᒃ.

ᐃᑲᔪᐃᓂᖅ  ᐃᒪᕐᒥᑦ  ᒥᐊᓂᕆᔭᐅᔪᑦ  ᐃᓂᐅᔪᓄᑦ  

ᑐᒃᓯᕋᐅᑎ  ᐃᒪᕐᒥᒃ  ᒥᐊᓂᖅᓯᓂᖃᕐᕕᐅᔪᒪᔪᒥᑦ .  

ᑕᕆᐅᕐᒥᐅᑕᓂᒃ  ᒥᑎᕐᓂᒃ  ᑲᑐᔾᔨᓪᓗᑎᒃ
ᐱᓕᕆᐊᖑᔪᖅ  

ᑕᕆᐅᕐᒥᐅᑕᐃᑦ ᒥᑏᑦ ᐊᒥᓲᑉᓗᑎᒃ ᑲᑎᖖᒐᕙᒃᖢᑎᒃ ᐃᒪᕐᒥᐅᑕᐅᕗᑦ ᑎᖕᒥᐊᑦ, ᐃᓚᒋᔭᐅᖃᑕᐅᑉᓗᑎᒃ ᐊᓯᖏᓄᑦ
ᐃᒪᕐᒥᐅᑕᓄᑦ ᑎᖕᒥᐊᓄᑦ, ᖃᐅᔨᒪᔭᐅᓂᖃᓗᐊᖖᒋᑦᑑᑉᓗᑎᒃ. ᐃᓚᖏᑦ ᑕᕆᐅᕐᒥᐅᑕᐃᑦ ᒥᑏᑦ ᐅᓄᖅᑑᓂᖏᑦ
ᒥᑭᒡᓕᕙᓪᓕᐊᓕᕐᒪᑕ ᓄᐊᔅ ᐊᒥᐊᕆᑲᐅᑉ ᓄᓇᕐᔪᐊᖓᓂ ᐅᕝᓘᓐᓃᑦ ᐊᒥᓲᖖᒋᓐᓂᖅᓴᐅᕙᓕᕐᒪᑕ ᐊᒥᓲᓂᕆᕙᓚᐅᖅᓯᒪᔭᕋᓗᐊᒥᖕᓂᑦ,
ᐊᒻᒪᓗ ᓇᔪᒐᖃᖅᐸᒃᖢᑎᒃ ᐊᒃᑐᖅᑕᐅᓴᕋᐃᑦᑑᑉᓗᑎᒃ ᑕᕆᐅᑦ ᓯᔭᒋᔭᖏᓂ, ᐅᑭᐅᖅᑕᖅᑐᒥ, ᐊᒻᒪᓗ ᓇᐹᖅᑐᖃᕐᓂᕐᓂ
ᓇᔪᖅᐸᒃᑕᕆᔭᒥᖕᓂ ᓄᓇᕐᔪᐊᓗᒃᑖᒥ. 

ᑕᕆᐅᕐᒥᐅᑕᓂᒃ ᒥᑎᕐᓂᒃ ᑲᑐᔾᔨᓪᓗᑎᒃ ᐱᓕᕆᐊᖑᔪᖅ (SDJV) ᐊᒥᐊᕆᑲᒥᐅᑦ ᐊᒻᒪᓗ ᑲᓇᑕᒥᐅᑦ ᓴᐳᔾᔨᓯᒪᓂᕐᒧᑦ
ᐱᓕᕆᐊᖃᖃᑎᒌᖕᓂᕆᕙᖓᑦ ᐆᒪᔪᓕᕆᓂᕐᒥ ᑲᑐᔾᔨᖃᑎᒌᖑᔪᓂᑦ ᐱᓕᕆᐊᒃᓴᖃᖅᑐᓂᒃ ᑲᔪᓰᓐᓇᖅᑎᑦᑎᓯᒪᓇᓱᖕᓂᕐᒧᑦ ᓄᐊᔅ
ᐊᒥᐊᕆᑲᒥ ᑕᕆᐅᕐᒥᐅᑕᓂᒃ ᒥᑎᕐᓂᒃ ᐱᓕᕆᓂᖃᕐᕕᒋᔭᒥᒃᑕ ᐃᓗᐊᓃᑦᑐᓂᒃ. ᑲᑐᔾᔨᓪᓗᑎᒃ ᐱᓕᕆᐊᔪᖅ ᑖᓐᓇ
ᐃᑲᔪᕈᑎᒃᓴᖃᖃᑦᑕᕐᒪᑦ ᖃᐅᔨᓴᐃᔾᑎᒃᓴᓂᒃ ᑮᓇᐅᔭᓂᒃ ᑐᕌᖓᓪᓚᕆᒃᖢᑎᒃ ᐃᑲᔪᕈᑎᒃᓴᖃᖅᑎᑦᑎᓂᕐᒧᑦ ᑕᕆᐅᕐᒥᐅᑕᓂᒃ
ᒥᑎᓕᕆᓂᕐᒥ ᖃᐅᔨᓴᐃᓂᐅᕙᒃᑐᓄᑦ, ᓇᐅᑦᓯᖅᑐᐃᕙᖕᓂᕐᒧᑦ ᐱᓕᕆᐊᖑᑲᐃᓐᓇᖅᑐᓂᒃ, ᐊᒻᒪᓗ ᐃᑲᔪᓕᕋᓱᐊᕈᑎᒃᓴᐅᑉᓗᑎᒃ
ᐱᓕᕆᐊᖑᔪᓄᑦ ᑐᕌᕐᕕᒃᓴᖃᖅᑎᑕᐅᔪᓄᑦ ᐊᖏᓂᖅᓴᐅᔪᒥᒃ ᑐᑭᓯᐅᒪᓕᖅᑎᑦᑎᓯᒪᒋᐊᕐᓂᕐᒧᑦ ᐊᑐᕐᓂᖃᖅᑐᑎᒍᑦ ᐅᓄᖅᑑᓂᖏᑦ
ᑕᐃᒪᓐᓇᐃᖏᓐᓇᖅᑎᑕᐅᒋᐊᕐᓂᖏᓐᓄᑦ ᐊᒻᒪᓗ ᓇᔪᖅᐸᒃᑕᖏᑕ ᓴᐳᔾᔨᔭᐅᓯᒪᓂᒃᓴᖏᓐᓄᑦ ᓄᐊᔅ ᐊᒥᐊᕆᑲᓕᒫᒥ,
ᐃᓚᖃᖅᑎᓪᓗᒋᑦ ᐅᑭᐅᖅᑕᖅᑐᒥ. ᐱᓕᕆᐊᖑᑲᐃᓐᓇᖅᑐᑦ ᑲᑐᔾᔭᐅᑉᓗᑎᒃ ᑮᓇᐅᔭᖁᑎᒃᓴᖏᓂᒃ ᐱᑎᑕᐅᓯᒪᕙᒃᑐᑦ ᒐᕙᒪᐅᔪᓂᑦ
ᓴᓂᕐᕙᐃᕝᕕᐅᓯᒪᕙᒃᑐᑎᒍᑦ ᑮᓇᐅᔭᖁᑎᒃᓴᐅᓂᐊᖅᑐᓂᑦ ᐊᒻᒪᓗ ᐱᓕᕆᐊᖃᖃᑎᒋᔭᐅᔪᓂᑦ ᐃᑲᔪᕈᑎᒃᓴᖃᖅᑎᑕᐅᕙᖕᓂᕐᒥᑎᒍᑦ. 

ᑖᑉᑯᐊ ᐱᓕᕆᐊᖑᔪᑦ SDJV-ᑯᑦ, ᐃᑲᔪᖅᑕᐅᓯᒪᓂᖃᖅᖢᑎᒃ
ᐱᓕᕆᐊᒧᑦ ᑎᒥᖁᑎᒋᔭᐅᔪᓂᑦ ᑕᐃᔭᐅᑉᓗᑎᒃ Ducks Unlimited,
Inc. (ᒥᑎᓕᕆᔨᑦ ᐊᓐᓕᒥᑎᑦ, ᑎᒥᖁᑎᖓᑦ, ᒫᓐᓇᓵᖑᓚᐅᖅᑐᒥ
ᐋᖅᑭᒃᓱᐃᓯᒪᓕᓚᐅᖅᐳᑦ ᓯᓚᑦᑐᖅᓴᖅᕕᖕᒥ ᐃᓕᓐᓂᐊᕌᓂᒃᓯᒪᔪᑦ
ᐃᓚᒌᒃᑐᖁᑎᖏᑕ ᐱᓕᕆᐊᖓᓂᒃ ᐃᑲᔪᖅᑐᐃᔾᔪᑎᐅᓂᐊᖅᖢᓂ
ᖃᐅᔨᓴᐃᓂᐅᕙᒃᑐᓄᑦ ᓄᐊᔅ ᐊᒥᐊᕆᑲᒥ ᑕᕆᐅᕐᒥᐅᑕᓂᒃ ᒥᑎᕐᓂᒃ.
ᐱᓕᕆᐊᖑᔪᖅ ᑐᕌᕐᕕᒃᓴᖃᖅᑎᑕᐅᕗᖅ
ᐊᒥᓱᖖᒍᖅᑎᑦᑎᓯᒪᓕᕈᒪᓂᕐᒥᒃ ᐃᓕᓐᓂᐊᕌᓂᒍᑎᖃᖅᓯᒪᓪᓗᑎᒃ
ᐃᖅᑲᓇᐃᔭᖅᑎᒻᒪᕆᐅᔪᓂᒃ ᐱᓕᕆᓂᖃᕈᒪᑦᓯᐊᖅᑐᓂᒃ
ᑕᕆᐅᕐᒥᐅᑕᓂᒃ ᒥᑎᕐᓂᒃ ᖃᐅᔨᓴᐃᓂᐅᕙᒃᑐᓄᑦ, ᐊᐅᓚᑦᓯᓂᐅᔪᓄᑦ,
ᐊᒻᒪᓗ ᓴᐳᔾᔨᓯᒪᓕᕆᐊᕐᓂᕐᒧᑦ ᐊᒻᒪᓗ ᑕᒪᒃᑯᓄᖓ ᑐᕌᖓᑉᓗᑎᒃ
ᐱᓕᕆᔨᐅᕙᒃᓄᑐᑦ. ᕇᑦ ᓯᒥᑦ (ᑳᕈᓪᑕᓐ ᓯᓚᑦᑐᖅᓴᖅᕕᖓᓂᑦ), ᓴᐃᓚ
ᑯᕉᔾ (ᑯᐃᓐᔅ ᓯᓚᑦᑐᖅᓴᖅᕕᖓᑦ), ᐊᒻᒪᓗ ᐃᒥᓕ ᒪᒃᑖᓄᓪᑦ
(ᓯᓚᑦᑐᖅᓴᖅᕕᖓᑦ ᕕᓐᓱᕐ) ᑕᒪᕐᒥᐅᑉᓗᑎᒃ
ᑐᓂᕐᕈᑎᑖᖅᑎᑕᐅᓯᒪᓕᓚᐅᖅᐳᑦ ᐃᓕᓐᓂᐊᖅᑐᐃᑦ
ᐃᓚᒌᒃᑐᖁᑎᖏᑕ ᐃᓕᑕᕆᔭᐅᔾᔪᑎᖏᓂᒃ ᐃᑲᔪᕈᑎᒃᓴᐅᓂᐊᖅᑐᓂᒃ
ᓯᓚᑦᑐᖅᓴᖅᕕᖕᒥ ᐃᓕᓐᓂᐊᕌᓂᒃᓯᒪᔪᑦ ᖃᐅᔨᓴᐃᓂᖃᕈᑎᒃᓴᓄᑦ.  
ᑖᑉᑯᓄᖓ ᑐᓴᖅᑎᑕᐅᒃᑲᓐᓂᕈᒪᔪᑦ, ᐊᑏᑦ ᖃᐅᔨᒋᐊᕐᕕᖃᕈᓐᓇᖅᐳᑦ
ᑕᕆᐅᕐᒥᐅᑕᓂᒃ ᒥᑎᕐᓂᒃ ᑲᑐᔾᔨᓪᓗᑎᒃ ᐱᓕᕆᐊᖑᔪᒧᑦ (SDJV)
ᐱᑐᒃᓯᒪᕝᕕᖓᓂᑦ ᐅᕙᓂ: seaduckjv.org.

ᐊᒥᓱᕈᖅᐸᓪᓕᐊᓕᖅᐳᑦ ᐊᑐᕐᓂᖃᖅᑑᓂᖏᑕ ᐃᑲᔪᖅᑎᒌᒃᖢᑎᒃ
ᐱᓕᕆᖃᑎᒌᖕᓂᐅᕙᒃᑐᓄᑦ ᖃᐅᔨᓴᐃᓂᕐᒥ
ᐱᓕᕆᐊᖑᑲᐃᓐᓇᖅᐸᒃᑐᓄᑦ ᐱᓕᕆᖃᑎᒌᓕᖅᐸᖕᓂᖏᑕ
ᓄᓇᓕᐅᔪᒥ ᓄᓇᖃᖅᑳᖅᓯᒪᔪᑦ ᐊᒻᒪᓗ ᑎᑭᓯᒪᑉᓗᑎᒃ
ᓄᓇᖃᖅᑳᖅᓯᒪᔫᓇᑎᒃ ᖃᐅᔨᓴᐃᔨᐅᕙᒃᑐᓂᑦ.
ᐆᒃᑐᕋᐅᑎᒋᔭᐅᔫᓪᓗᐊᕐᒪᑕ ᑕᐃᒪᓐᓇ
ᐱᓕᕆᖃᑎᒌᒃᐸᓐᐅᓕᖅᑐᑦ ᐊᒥᓲᓕᖅᓯᒪᓂᖏᑕ ᐊᒻᒪᓗ
ᐊᔾᔨᒌᖖᒋᐅᖅᑑᕙᖕᓂᖏᓐᓄᑦ, ᐊᒻᒪᓗ ᐱᐅᓂᖅᐹᑎᒍᑦ
ᐱᓕᕆᓂᖃᖅᐸᖕᓂᐅᔪᓄᑦ ᐊᒻᒪᓗ ᐅᐱᒋᑐᕋᐅᑦᓯᐊᖅᖢᑎᒃ
ᐱᓕᕆᓂᖃᖅᐸᖕᓂᐅᔪᑦ ᓴᖅᑭᑕᐅᓯᒪᑦᓯᐊᖅᐸᖕᓂᖏᑕ,
ᐃᓚᖃᖅᑎᓪᓗᒋᑦ ᑕᓪᓕᒪᐅᑉᓗᑎᒃ (5)
ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᓂᒃ ᑲᓇᑕᓕᒫᒥ ᐃᓄᐃᑦ
ᐸᕐᓇᐅᑎᓕᐊᕆᓯᒪᔭᖏᑦ ᖃᐅᔨᓴᐃᓂᐅᕙᒃᑐᓂᒃ (NISR)
ᓇᓗᓇᐃᔭᖅᑕᐅᓯᒪᑉᓗᑎᒃ ᐃᓄᐃᑦ ᑕᐱᕇᑦ ᑲᓇᑕᒥ. ᑭᓯᐊᓂᓗ,
ᐊᑐᓕᖅᑎᑕᐅᕙᓪᓕᐊᓂᒃᓴᖏᑦ ᐱᐅᓂᖅᐹᑎᒍᑦ
ᐱᓕᕆᓂᖃᓕᕐᓂᒃᓴᖏᓐᓄᑦ ᓱᓕ ᐊᔪᕐᓇᓕᖅᐸᒃᑐᑦ, ᐊᒻᒪᓗ
ᐆᒃᑐᕋᐅᑎᐅᔪᖕᓇᕐᖢᑎᒃ 'ᓇᒥ" ᐊᑐᓕᖅᑎᑕᐅᓯᒪᓂᒃᓴᖏᑦ
ᐊᒥᑑᖖᒋᓗᐊᖅᐳᑦ ᐱᑕᖃᕐᓂᖏᑦ ᑎᑎᕋᖅᑕᐅᓯᒪᓕᐊᓂᒃᑐᓂ.
 
ᓵᒻ ᕿᒥᕐᕈᐃᓂᖃᓚᐅᕐᐳᖅ ᐱᓕᕆᐊᖑᔪᒧᑦ ᖃᐅᔨᒋᐊᕐᓂᐅᔪᒥᒃ
ᖃᐅᔨᓴᖅᓯᒪᓕᕆᐊᖅᖢᓂᒋᑦ ᐊᑐᕐᓂᖃᖅᑎᑦᓯᓗᑎᒃ
ᐊᔪᕐᓇᓕᖅᓯᒪᕙᖕᓂᐅᔪᓄᑦ ᓴᖅᑮᓯᒪᓕᕆᐊᕐᓂᕐᒥ
ᐊᒥᓱᐃᓕᖓᔫᑎᑕᐅᑉᓗᑎᒃ ᐃᑲᔪᖅᑎᒌᒃᖢᑎᒃ
ᐱᓕᕆᖃᑎᒌᒃᐸᖕᓂᐅᔪᓄᑦ ᓇᐅᑦᓯᖅᑐᐃᕙᖕᓂᕐᒥ
ᐅᑭᐅᖅᑕᖅᑐᒥ ᒥᑎᕐᓂᒃ (Somateria mollissima),
ᑲᑐᔾᔭᐅᑉᓗᓂ ᓴᖅᑭᑕᐅᓯᒪᓕᓚᐅᖅᑐᓂᒃ ᐃᓄᖕᓂᑦ ᐊᒻᒪᓗ
ᖃᐅᔨᓴᖅᑎᒻᒪᕆᐅᔪᓂᑦ ᑲᓇᑕᒥ ᐊᕙᑎᓕᕆᔨᒃᑯᓐᓂᑦ. 

ᐃᑲᔪᖅᑎᒌᒃᖢᑎᒃ ᐱᓕᕆᖃᑎᒌᖕᓂᖏᑦ ᓄᓇᓕᐅᔪᒥ ᓄᓇᖃᖅᑳᖅᓯᒪᔪᐃᑦ
ᐊᒻᒪᓗ ᑎᑭᓯᒪᓪᓗᑎᒃ ᓄᓇᖃᖅᑳᖅᓯᒪᔫᓇᑎᒃ ᖃᐅᔨᓴᖅᑎᐅᔪᑦ 

ᓵᒥᐅᓪ ᕆᑦᓴᑦ - ᖁᑦᑎᖕᓂᖅᐹᒥᒃ ᖃᐅᔨᓴᐃᔨᐅᓂᕐᒧᑦ (M.Sc.) ᐃᓕᓐᓂᐊᕈᑎᖃᖅᑎ, ᑳᕈᓪᑕᓐ ᓯᓚᑦᑐᖅᓴᖅᕕᖓᓂ
ᐱᓕᕆᖃᑎᒋᑉᓗᒋᑦ ᓘᒃᑖᖅ ᒍᕌᓐᑦ ᒋᐅᓪᑯᕆᔅᑦ ᐊᒻᒪᓗ ᓘᑦᑖᖅ ᕕᕕᐊᓐ ᓅᔨᓐ 

ᐱᖓᓲᖕᒪᑕ ᐱᔾᔪᑎᐅᓗᐊᖅᖢᑎᒃ ᐊᔪᕐᓇᓕᖅᓯᒪᕙᒃᑐᑦ ᓵᒻ
ᓇᓗᓇᐃᖅᓯᒪᓕᓚᐅᖅᑕᖏᑦ ᕿᒥᕐᕈᐃᓂᖃᕐᖢᓂ. ᓯᕗᓪᓕᖅᐹᖅ,
ᐃᑲᔪᖅᑎᒌᒃᖢᑎᒃ ᑕᐅᑦᑐᕆᔭᐅᓂᐊᖅᑐᓂᒃ
ᐋᖅᑭᒃᓱᐃᓂᖃᓚᐅᕐᓂᖅ ᑐᑭᓯᒋᐊᕐᕕᒃᓴᖁᑎᓂᒃ ᑲᑎᖅᓱᐃᓂᕐᒥ
ᐱᓕᕆᓂᖃᕐᕕᐅᔭᕆᐊᖃᖅᑐᓂᒃ ᐃᓚᖃᖅᖢᑎᒃ ᑕᒪᒃᑭᖕᓂᒃ
ᓄᓇᖃᖅᑳᖅᓯᒪᔪᑦ ᐊᒻᒪᓗ ᖃᑉᓗᓈᑦ ᓄᓇᖏᓐᓂᕐᒥᐅᑦ
ᖃᐅᔨᓴᐃᓂᕐᒥ ᐱᓕᕆᔾᔪᓯᕆᕙᒃᑕᖏᓐᓂ. ᑐᒡᓕᐊᓂ,
ᒐᕙᒪᑐᖃᒃᑯᑦ ᐊᐅᓚᑦᓯᓂᖃᕐᕕᖓᑕ ᐱᓕᕆᐊᖃᕈᓯᖏᑦ
ᐊᔪᕐᓇᓕᖅᑎᑦᑎᓯᒪᕗᑦ ᐅᑭᐅᑉ ᐃᓚᖓᓂ ᓄᓇᖃᖅᑳᖅᓯᒪᔪᓂᒃ
ᐱᓕᕆᔨᑖᖅᓯᒪᓕᖅᐸᒋᐊᒥᒃ ᐅᖓᓯᒃᑐᓂᕐᒥᐅᑕᐅᑉᓗᑎᒃ
ᓄᓇᓕᒋᔭᐅᔪᓃᑦᑐᓂᑦ, ᐱᓗᐊᖅᑐᒥᒃ ᑲᓇᑕᒥ. ᑭᖑᓪᓕᕐᒥᒃᓕ. ᓵᒻ
ᐃᓱᒪᖃᓕᓚᐅᕐᐳᖅ ᐃᓅᓯᓕᕆᓂᕐᒥ ᐱᐅᓯᑐᖃᓕᕆᓂᕐᒧᓪᓗ
ᐱᔾᔪᑎᖃᖅᑐᓄᑦ ᐃᓚᒋᔭᐅᖃᑕᐅᔪᑦ ᐊᔪᕐᓇᓕᕈᑎᐅᓯᒪᓂᖏᑕ
ᐱᑕᖃᓕᖅᑎᑦᓯᓯᒪᔭᕆᐊᒥᒃ ᐊᑕᐃᓐᓇᕐᓂᐊᕐᓗᓂ
ᖃᓄᐃᖖᒋᑦᓯᐊᖅᑐᒦᑎᑕᐅᖁᓂᒃᓴᖏᑕ ᑕᒪᕐᒥᒃ
ᐱᓕᕆᐊᖃᖅᑎᐅᔪᓗᒃᑖᓄᑦ. ᓵᒻ ᐱᓕᕆᐊᕆᓯᒪᔭᖏᑦ
ᑐᕌᖅᑎᑕᐅᓯᒪᕗᑦ ᐊᓯᖏᓂᒃ ᖃᐅᔨᓴᕐᓂᐅᔪᓄᑦ
ᐱᓕᕆᐊᖃᖅᑎᐅᔪᓂᒃ ᐅᖃᓪᓚᐅᓯᖃᓕᖁᔨᓂᕐᒧᑦ
ᐃᓚᑰᓂᖃᕐᕕᐅᔪᓂᒃ ᖃᐅᔨᖃᑦᑕᖅᓯᒪᔭᒥᖕᓂᒃ
ᖃᐅᔨᓴᐃᓂᖃᖅᑎᓪᓗᒋᑦ ᑕᒪᒃᑯᐊ
ᐱᐅᓯᒋᐊᖅᑎᑕᐅᓯᒪᓕᖁᑉᓗᒋᑦ ᐃᑲᔪᖅᑎᒌᒃᖢᑎᒃ
ᐱᓕᕆᓂᐅᕙᒃᑐᓄᑦ ᑲᓇᑕᒥ ᐊᒻᒪᓗ ᓯᓚᕐᔪᐊᓗᒃᑖᒥ. 



ᖃᐅᔨᓴᐃᓂᕐᒧᑦ  ᐱᓕᕆᖃᑎᒋᔭᐅᔪᑦ  ᐊᒻᒪᓗ
ᑮᓇᐅᔭᑎᒍᑦ  ᐃᑲᔪᖅᑕᐅᓂᖅ

ᖃᐅᐅᔨᓴᐃᓂᖅᐳᑦ ᐄᔅᑦ ᐸᐃ ᕿᑭᖅᑕᖓᓂ ᑲᑐᔾᔨᓂᖃᖅᓱᑎᒃ ᐱᓕᕆᐊᖑᓕᖅᓯᒪᕗᖅ ᐊᒥᓲᑉᓗᑎᒃ ᐃᓄᖕᓂᑦ ᐊᒻᒪᓗ
ᑲᑐᔾᔨᖃᑎᒌᒋᔭᐅᔪᓂᑦ. ᓘᒃᑖᖅ ᒍᕌᓐᑦ ᒋᐅᓪᑯᕆᔅᑦ (ᐊᕙᑎᓕᕆᓂᖅ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᖏᑦ ᑲᓇᑕᒥ;
ECCC) ᐱᓕᕆᐊᖑᑲᐃᓐᓇᖅᑐᒧᑦ ᓯᕗᓕᖅᑎᐅᖃᑎᒋᕙᐃᑦ ᓘᑦᑖᑦ ᐋᓕᕗᕐ ᓚᕝ (ᓯᓚᑦᑐᖅᓴᖅᕕᖓᑦ ᕕᓐᓱᕐ), ᑯᕆᔅᑏᓇ
ᓯᒥᓂᐅᒃ (ᓯᓚᑦᑐᖅᓴᖅᕕᖓᑦ ᕕᓐᓱᕐ), ᒫᒃ ᕗᐊᕐᑉᔅ (ᑳᕈᑕᓐ ᓯᓚᑦᑐᖅᓴᖅᕕᖓᑦ), ᐹᓪ ᓯᒥᑦ (ECCC), ᐃᕙᓐ ᕆᑦᓱᕐᑦᓴᓐ
(ECCC), ᐊᒻᒪᓗ ᕼᐋᓕ ᕼᐃᓐᓂᓐ (ECCC). ᓴᓪᓖᑦ ᓄᓇᓕᖓᓂᑦ ᐃᑲᔪᖅᑕᐅᕗᑦ ᐊᐃᕖᑦ ᐊᖑᓇᓱᒃᑏᑦ ᒥᑭᒋᐊᖅᑎᒃᑯᓪᓗ
ᑲᑐᔾᔨᖃᑎᒌᖏᑎᒍᑦ, ᐊᒻᒪᓗ ᖁᔭᓐᓇᒦᕐᔪᐊᖅᐸᕗᑦ ᑕᒪᒃᑯᓄᖓ ᓄᐊᓇᑯᓛᖅ. ᖁᔭᓐᓇᒦᖅᐸᕗᑦ ᐃᓴᐱᐊᓪ ᐸᑦᓗᕐ ᐊᒻᒪᓗ ᕌᑉ
ᑭᐊᓂ ᑲᔪᓰᓐᓇᖅᑎᑦᑎᓂᖏᓐᓄᑦ ᐃᑲᔪᕈᑎᒃᓴᓂᒃ ᑐᑭᓯᒋᐊᕐᕕᒃᓴᖁᑎᓂᒃ ᐊᐅᓚᑦᓯᓂᐅᔪᓄᑦ.

ᖃᐅᔨᓴᕐᓂᖅ ᖃᖅᓴᐅᑑᕐᒥ ᐱᔭᕆᐊᑐᔪᖅ ᐊᒻᒪᓗ ᓴᓇᔨᓪᓚᕆᐅᖢᓂ, ᐃᓕᓐᓂᐊᖅᑐᓂᒃ ᐱᓕᕆᑦᓯᐊᖅᑐᓂᒃ ᐃᓕᓐᓂᐊᖅᑐᓂᒃ,
ᐆᒪᔪᓕᕆᔨᓂᒃ ᐊᒻᒪᓗ ᐅᑭᐅᖅᑕᖅᑐᒥᐅᓂᒃ. ᒥᑎᕕᐊᕐᔪᓂᒃ ᖃᐅᔨᓴᐃᔨᐅᓚᐅᖅᑐᑦ 2023-ᒥ ᐃᓚᖃᓚᐅᖅᐳᑦ ᒫᒃ ᐄᑐᒃ,
ᒍᕌᓐᑦ ᒋᐅᓪᑯᕆᔅᑦ, ᐋᓕᕗᕐ ᓚᕝ, ᔪᓴᐃᐊ ᓇᑯᓛᖅ, ᐊᓖᓴ ᕆᑯᐃᐅᕐ, ᕆᐱᑲ ᔮᕐᑏᓐ, ᓴᐃ ᑯᕉᔾ, ᔭᐃᒻᔅ ᐋᓕᒃᓵᓐᑐᕐ, ᐊᒻᒪᓗ
ᔮᑯᕆ ᐱᐊᒃ. ᐊᔾᔨᓕᐅᖅᑕᐅᓯᒪᔪᑦ ᑖᒃᑯᓇᓂ ᐅᓂᒃᑳᓕᐊᖑᓯᒪᔪᓂ ᑐᓂᔭᐅᓯᒪᕗᑦ ᐊᓖᓴ ᕆᑯᐃᐅᕐ, ᕆᐱᑲ ᔮᕐᑏᓐ, ᐃᐅᕆᑲ
ᓂᔅᓴᓐ, ᐊᒻᒪᓗ ᒍᕌᓐᑦ ᒋᐅᓪᑯᕆᔅᑦ.

ᖃᐅᔨᓴᐃᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᑭᑐᔪᒻᒪᕆᐊᓘᖕᒪᑦ ᐊᒻᒪᓗ ᑮᓇᐅᔭᖁᑎᒃᓴᖃᖅᑎᑕᐅᕙᒃᖢᑎᒃ ᑕᐃᒪᓐᓇ
ᐱᓕᕆᓂᖃᕐᓂᐊᖅᑎᓪᓗᒋᑦ ᐱᓕᕆᐊᖃᖃᑎᒋᔭᐅᔪᓂᑦ ᐃᓚᖃᖅᖢᒋᑦ ᑭᓯᐊᓂᓗ ᑕᒡᕙᑐᐊᖑᖖᒋᒃᑭᑉᓗᓂ: ᐊᕙᑎᓕᕆᓂᖅ
ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᖏᑕ ᑲᓇᑕᒥ; (ECCC) ᐆᒪᔪᓂᒃ ᖃᐅᔨᓴᐃᔨᒃᑯᖏᓐᓂᑦ, ECCC-ᑯᑦ ᐊᕙᑎᖓᑕ
ᓄᓇᐅᑉ ᑐᖁᓐᓇᖅᑐᖃᓕᖅᐸᓐᓂᖏᓂᒃ ᐱᓕᕆᐊᖃᖅᑎᑦ ᐊᒻᒪᓗ ᐆᒪᔪᐃᑦ ᐋᓐᓂᐊᖃᓕᖅᑕᐃᓕᒪᑎᑕᐅᓂᖏᓐᓄᑦ
ᐱᓕᕆᕝᕕᖓᑦ, ECCC-ᑯᑦ ᑲᓇᑕᒥ ᐆᒪᔪᓕᕆᔨᖏᑦ, ᐹᕕᓐᓛᓐᒥ ᐅᔭᕋᖕᓂᐊᖅᑎᒃᑯᑦ ᑯᐊᐳᕇᓴᖓᑦ, ᐅᑭᐅᖅᑕᖅᑐᒥᒃ
ᑐᑭᓯᓂᐊᖃᑎᒌᒃᑯᑦ, ᐆᓴᓐᔅ ᓄᐊᔅ (ᐃᒪᕐᒥᐅᑕᓕᕆᔨᑦ), ᑳᕈᓪᑕᓐ ᓯᓚᑦᖅᓴᖅᕕᖓᑦ, ᓯᓚᑦᑐᖅᓴᖅᕕᖓᑦ ᕕᓐᓱᕐ, ᐴᕐᓗᕐ
ᑳᓐᑎᓇᓐᑐᓪ ᐱᓕᕆᐊᖅ (ᐅᑭᐅᖅᑕᖅᑐᒥ ᖃᐅᔨᓴᕐᓂᐅᕙᒃᑐᓄᑦ ᖃᐅᔨᒪᑕᒻᒪᕆᐅᔪᑦ), ᓄᓇᒥ ᐃᒪᕐᒥᓗ ᖃᐅᔨᓴᐃᓂᓕᕆᔨᒃᑯᑦ
ᐊᒻᒪᓗ ᓴᓇᔾᒪᕆᐅᓂᖅ ᖃᐅᔨᓴᐃᓂᐅᕙᒃᑐᓄᑦ ᑲᑎᒪᔨᖏᑦ ᑲᓇᑕᒥ, ᕕᔅᑕᓐ ᐃᓚᒌᑦ ᑮᓇᐅᔭᖁᑎᒃᓴᖅᑖᖅᑎᖏᑦ, ᐊᒻᒪᓗ
ᑲᓇᑕᒥ ᖃᐅᔨᓴᐃᓂᓕᕆᓂᕐᒧᑦ ᐃᒃᓯᕙᐅᑕᕆᔭᐅᔪᑦ ᐱᓕᕆᐊᖓᑦ.

ᒍᕌᓐ ᒋᐅᓪᑯᕆᔅ 
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (613) 222-6846 
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: grant.gilchrist@ec.gc.ca

Hᐋᓕ ᕼᐊᓂᓐ
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ:  (343) 548-2649
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: holly.hennin@ec.gc.ca

ᖃᐅᔨᒋᐊᕐᕕᐅᔪᖕᓇᖅᑐᖅ ᑐᑭᓯᐅᒪᔾᔪᒃᑲᓐ ᓂᕐᓂᒃ ᐱᔪᒪᔪᓄᑦ


